
Shri Guru Paduka Pushpa Mala

ஶ்ரீகு³ருபாது³காபுஷ்பமாலா

ௐ ஶ்ரீகு³ரவே நம: ।
மத்³த்⁴ரு’த்ஸ்த²ம் ஸுப⁴கா³காரம் ஸர்வஸௌக்²யகரம் பரம் ।
ப⁴வதாபஹரம் ஶூரம் வரேண்யம் விது³ஷாம் மதம் ॥ 1॥
மஹநீயாக்ரு’திம் தே³வம் ஶ்ரீகு³ரும் பரமம் விபு⁴ம் ।
லக்ஷ்மணம் லக்ஷணைர்யுக்தம் ப்ரணௌமி ஸர்வத³ம் ஸதா³॥ 2॥ (யுக³ளகம்)

தா³ஸோऽஹமஸ்மி மூடோ⁴ऽஹம் த்வத்³த³யாவஞ்சித: க²லு ।
க்ரு’பாகடாக்ஷபூரைஸ்த்வம் பூரய விரஸம் மந:॥ 3॥
த³ர்ஶ த³ர்ஶ ப⁴வத்³ரூபம் த்ரு’ண்மதீ³யா ந ஶாம்யதி ।
ஶ்ராவம் ஶ்ராவம் ப⁴வத்கீர்தி ஶுஶ்ரூஷா நாபக்ஷீயதே ॥ 4॥
ஸ்மாரம் ஸ்மாரம் ப⁴வந்நாம ஜிகீ³ஷா நாபசீயதே ।
பாயம் பாயம் ப⁴வத்³வாக்யம் மத்பிபாஸா ப்ரவர்த⁴தே ॥ 5॥
கௌலாக்²யே ஶைவஶாஸ்த்ரே ய: விக்³ரஹீவ கலௌ யுகே³ ।
ஸந்தாரயதி ஜ்ஞாநஸ்ய போதேந ஶரணாக³தாந் ॥ 6॥
அவாப்துகாமோ ப⁴வதா³ஶ்ரயம் ஹி விஷண்ணசேதா விப⁴வாப்³தி⁴மக்³ந: ।
த்வத்பூதபாதா³ப்³ஜபராக³காங்க்ஷீ த்³வாரே தவ ப்ராஞ்ஜலிராக³தோऽஸ்மி ॥ 7॥
து⁴நோதி வாயுர்ஹி யதா² மஹீருஹாந் இயம் ததா² து³ஷ்ப்ரக்ரு’திர்மநுஷ்யாந் ।
பரம் ப⁴வத்³த³ர்ஶநவாதபாலிதாந் நராந் ஸமர்தோ²ऽஸ்தி ந கோऽபி த⁴ர்ஷிதும் ॥ 8॥
அல்பஜ்ஞாந் குஜநாந் தீ⁴மாந் கௌலாசாரவிவர்ஜிதாந் ।
நவாபி⁴நவகைர்பா⁴வை: ப்ரபூரயதி மத்³கு³ரு:॥ 9॥
த்வத்³வாக்யதந்த்ர்யோத்³யத ரம்யநாதை:³ மநோஜ்ஞபா⁴வை: ரஸபூரிதம் ஸத் ।
ஸ்வாந்தம் மதீ³யம் ரஸபா⁴வஹீநம் ப்ராப்நோத்யநாக்²யாம் ஸ்தி²திமத்³விதீயாம் ॥
10॥
ப⁴வத்பதா³ப்³ஜேந மநாக் ஸ்ப்ரு’ஷ்டே மலந்த்ரிதா⁴ த்³ராக³பயாதி குத்ர ।

ஜாநே ந போ⁴ கௌலிகதே³ஶிகேந்த்³ர ! ஏதத்³தி⁴ ஸத்யம் ந ம்ரு’ஷாப்³ரவீமி ॥ 11॥
பூதம் விவிக்தம் த³ஶராக³வர்ஜிதம் ஸத்த்வே ஸுநிஷ்ட²ம் நயநாம்ரு’தம் பரம் ।
ஸ்வதந்த்ரவித்³வஜ்ஜநவ்ரு’ந்த³வந்தி³தம் கு³ரும் த³யாத்³ரம் ப்ரணமாமி நித்யம் ॥
12॥
ஸ்ம்ரு’தௌ நிமக்³ந:விரஹாதுரஸ்த்வஹம் லேபே⁴ ந ஶாந்தி ந ஸுக²ம் ந நித்³ராம் ।
நிகாமபாநீயயுதாம் ந கோऽபி ஹித்வா நதீ³ம் ஸஞ்ஜதி த்ரு’ஷ்ணிகாயாம் ॥ 13॥
தவ ப⁴க்திஸுதா⁴ஹீநா த³ஶா ந மாம் ஸுகா²வஹா ।
மது⁴கும்பே⁴ மஹாலப்³தே⁴ த்³ராக்ஷேஹா நோபஜாயதே ॥ 14॥
ந போ⁴க³விப⁴வம் காங்க்ஷே ந ஸுக²ம் நார்த²ஸஞ்சய: ।
பரமேகா ப⁴வத்³ப⁴க்திரஸ்து மே ஸர்வஸௌக்²யதா³॥ 15॥
ஸுத³ர்ஶந:ஸதா³ஸ்து மாமநந்தாநந்த³வர்த⁴க: ।
ஸம்விந்மார்கோ³ ப⁴வத்ப்ராப்திஸாத⁴க: த்ரிகு³ணாத்மக:॥ 16॥
நாஸீநஸ்ய ந ஸுப்தஸ்ய ப்⁴ரமதோ நோத்தி²தஸ்ய ந ।
த்வாமந்தராஶமோநாஸ்தி தி³வா ராத்ரௌ ச ஜாக்³ரத:॥ 17॥
கடோ²ர: கோமலாங்கோ³ऽஸி து³ர்த⁴ஷ:ஸுலபோ⁴ऽஸி த்வம் ।
உக்³ர: ஶாந்தஸ்வபா⁴வோऽஸி தா³நே ரதோऽஸி நிர்மத:³॥ 18॥
ப³ப⁴ர்தி ப⁴க்தாந் ஸ்வஸ்நேஹதா⁴ரயா ஜஹர்தி து³ஷ்டாந் ப⁴வப⁴க்திபா³த⁴காந் ।
விபூ⁴திஸுஸித்³தி⁴ஸம்ரு’த்³தி⁴யுக்தாந் சகர்தி லோகாந் ஸ்வக்ரு’பாகடாக்ஷை: ॥
19॥
ஸமாநபா⁴வேந ஸமாநப்ரீத்யா ஸமத்வயோகீ³ஸமதாப்ரசாரக: ।
ஸர்வாந் ஶரண்ய ஶரணாக³தாஞ்ச காருண்யபா⁴வேந ஸமீக்ஷஸே த்வம் ॥ 20॥
த்வக்³ மஜ்ஜாஸ்தி²ஹ்ரு’தி³ வ்யாப்தம் ஜந்மாந்தரைருபார்ஜிதம் ।
தத்ஸர்வம் நாஶயத்வீஶ ! யத³கௌ⁴க⁴ம் மயா க்ரு’தம் ॥ 21॥
ஏகவிம்ஶதிபுஷ்பாணாம் கோகிலேந க்ரு’தா மயா ।
மாலா ஶ்ரீகு³ருதே³வஸ்ய லக்ஷ்மணஸ்ய ப்ரஸாத³யே ॥
இதி ஶ்ரீமக²நலாலகோகிலவிரசிதா ஶ்ரீபாது³காபுஷ்பமாலா ।
இதி ஶிவம்

